Коми Республикаса уджавтӧм пенсионеръясӧс компьютерӧн вӧдитчыны велӧдӧмсӧ кутасны могмӧдны сьӧмӧн

Та йылысь юӧртіс Коми Республикалӧн Веськӧдлан котырса Веськӧдлысь Владимир Тукмаков. 
“Коми Республикаса социальнӧй уджтасӧн, кӧні шӧр могнас лоӧ 2015 воын йӧзӧс социальнӧя могмӧдан учреждениеяслысь материально-техническӧй подувсӧ бурмӧдӧм да уджавтӧм пенсионеръясӧс компьютерӧн вӧдитчыны велӧдӧм, уджавтӧм пенсионеръяслы компьютернӧй тӧдӧмлунӧ велӧдӧмсӧ котыртӧм вылӧ урчитӧма 611 сюрс шайтысь унджык сьӧм. Меӧн кырымалӧм Коми Республикаса Веськӧдлан котырлӧн шуӧм серти пенсионеръясӧс компьютерӧн вӧдитчыны велӧдӧм кузя рӧскодсӧ юкӧма ӧткодя дінму сьӧмкуд да Россияса пенсия фонд костын”, - гӧгӧрвоӧдіс дінмуын министръяслӧн кабинетса юрнуӧдысь.

В. Тукмаков сідзжӧ пасйис, мый Социальнӧй уджтаслӧн выльыс сыын, мый сы серти уджавтӧм пенсионеръяскӧд компьютерӧн вӧдитчыны велӧдӧм котыртӧмсӧ лоӧ медводдзаысь могмӧдӧма сьӧмӧн сьӧмкуд ассигнованиеяс тшӧт весьтӧ да кутас нуӧдсьыны типӧвӧй уджтас серти, кутшӧмӧс лӧсьӧдӧма торйӧн тайӧ могъяс вылӧ да сӧмын велӧдан организацияясын, кодъяслӧн эм канмусянь лицензия. Курс кывзысьяслысь группаяссӧ да налысь велӧдӧмсӧ кутасны лӧсьӧдны да котыртны Коми Республикаса удж да йӧзӧс социальнӧя доръян министерство да Коми Республикаса информатизация да связь комитет.
Курсъяс помалӧм бӧрын кывзысьяслы сетасны эскӧдысь документъяс. Арталӧма, мый 2015 во чӧжӧн уджавтӧм пенсионеръясӧс компьютерӧн вӧдитчыны велӧдасны 408 мортысь оз этшаджык.

Сідзжӧ компьютернӧй занятиеяссӧ, кыдзи водзынджык, кутасны нуӧдны дон босьттӧг да ас кӧсйӧм серти, мый сетас уджавтӧм пенсионеръяслы компьютерӧн вӧдитчан подувъясӧн велалӧм вылӧ ыджыдджык позянлун.

*** 2011 восянь ӧнія лунъясӧдз олӧма гражданалы компьютерӧн вӧдитчыны велӧдӧмсӧ нуӧдісны йӧзӧс социальнӧя доръян, культура учреждениеясын да велӧдан организацияясын “Олӧма йӧз (2011-2013 вояс)”, “Олӧма йӧз (2014-2018 вояс)” Коми Республикаса уджтасъяс серти. Велӧдӧмсӧ котыртлісны ас кӧсйӧмысь бур вӧчан подув вылын. 2011 восянь 2014 воӧдз компьютерӧн вӧдитчыны велӧдісны 4,5 сюрсысь унджык пенсионерӧс.

